 Әдәбият дәресләрендә укучыларга әхлак  тәрбиясе бирү.

Аннотация

     Нәрсә соң ул әхлак? Нәрсә соң ул әхлак тәрбиясе?
    Әхлак ул - кешенең эш-хәрәкәтендә, көндәлек тормышында билгеле бер калыпка салынган, билгеле бер кыйммәтләрдән торган сыйфат. Әхлаклылык сыйфатлары җәмгыятьтәге үзгәрешләр барәбәренә үзгәреп торалар һәм шул рәвешле җәмгыятьне үзгәртәләр.
    Әхлак тәрбиясе - тәрбия эше системасының үзәге, иң мөһим юнәлеше. Кеше үз эшчәнлеге дәвамында, аралашу вакытында дөньяга, кешеләргә мөнәсәбәттә әхлак нигезләрен туплый.
    "Гыйлемлектә алга китеп тә, әхлак     ягыннан артта калган кеше алга китүдән дә бигрәк артка калып яши,"-дигән борынгы грек философы Сенека.

      Мәктәптә әхлак тәрбиясенең эчтәлеге укучыда әхлак сыйфатлары булдыруның киң планлы юнәлешенә нигезләнә. Әлеге юнәлеш балада җәмгыятькә, кешеләргә, хезмәткә һәм укучының үз-үзенә әхлакый мөнәсәбәт тәрбияләүне эченә ала.

      Әдәбият программасының аңлатма язуында мондый юллар бар: ”Матур әдәбиятның башка берни белән дә алыштырып булмый торган мөстәкыйль әһәмияте һәм билгеләмәсе бар. Ул халыкның гасырлар буена бөртекләп җыела килгән акыл һәм рухи байлыгын тәшкил итә...”.
             Әдәбият дәресләрендә укучыларга әхлак  тәрбиясе бирү.

       Олуг шагыйрь     Наҗар  Наҗминең   "Ачыну"  шигырендә мондый юллар бар:

             Бep-беребезгә нинди  бәгырьсез без, 

             Хәтта кансыз-кемнән өйрәндек? 

             Усаллыкка, әдәпсезлекләргә

             Нинди иләк аша иләндек?
             Ата-баба гомер юлымы  бу-

             Без нинди соң, нинди юл алдык? 
              Аерылдык җирдән, йолалардан,

              Үзебездән үзебез югалдык.
     Әйе, соңгы берничә дистә ел эчендә әхлаксызлык күренеше тормышыбызның бөтен ягына да үтеп керде.
     Нәрсә соң ул әхлак? Нәрсә соң ул әхлак тәрбиясе?
    Әхлак ул - кешенең эш-хәрәкәтендә, көндәлек тормышында билгеле бер калыпка салынган, билгеле бер кыйммәтләрдән торган сыйфат. Әхлаклылык сыйфатлары җәмгыятьтәге үзгәрешләр барәбәренә үзгәреп торалар һәм шул рәвешле җәмгыятьне үзгәртәләр.
    Әхлак тәрбиясе - тәрбия эше системасының үзәге, иң мөһим юнәлеше. Кеше үз эшчәнлеге дәвамында, аралашу вакытында дөньяга, кешеләргә мөнәсәбәттә әхлак нигезләрен туплый.
    "Гыйлемлектә алга китеп тә, әхлак     ягыннан артта калган кеше алга китүдән дә бигрәк артка калып яши,"-дигән борынгы грек философы Сенека.
      Мәктәптә әхлак тәрбиясенең эчтәлеге укучыда әхлак сыйфатлары булдыруның киң планлы юнәлешенә нигезләнә. Әлеге юнәлеш балада җәмгыятькә, кешеләргә, хезмәткә һәм укучының үз-үзенә әхлакый мөнәсәбәт тәрбияләүне эченә ала.
      Әдәбият программасының аңлатма язуында мондый юллар бар: ”Матур әдәбиятның башка берни белән дә алыштырып булмый торган мөстәкыйль әһәмияте һәм билгеләмәсе бар. Ул халыкның гасырлар буена бөртекләп җыела килгән акыл һәм рухи байлыгын тәшкил итә...”.
     Шәхеснең камилләшү һәм үсүендә әхлак тәрбиясене роле зур булуын истә тотып, аңа җитди игътибар бирергә кирәк. Бу җәһәттән Ризаэддин Фәхреддин хезмәтләре аеруча игътибарга лаек. Ул әхлак мәсьәләсенә шулкадәр игътибар биргән ки, китапларының исемнәрен дә әдәп төшенчәсендә йөргән сүзләр белән атаган: "Тәрбияле ана", "Тәрбияле бала", "Нәсыйхәт", "Шәкертлек әдәбе" һ.б. Шулай итеп, мәгърифәтче галим яшь буынны, югары әхлак сыйфатларына ия булган мәдәниятле кешеләр итеп тәрбияләп, олы тормыш юлына әзерләү гамәлен бөтен җәмгыятьнең иң мөһим эше дип карый. Ризаэддин Фәхреддин, мәктәп белем бирү белән генә чикләнергә тиеш түгел, ә баланы әдәп-әхлак ягыннан да тәрбияләргә бурычлы дип санаган. "Әдәби тәгълим" исемле китабында җәмгыятьтә шәхес тәрбияләүнең никадәр авыр, катлаулы һәм дәвамлы эш икәнен ассызыклап күрсәтеп, ул: "Тәрбия - акрынлык вә тәртип белән камиллек булдыру димәктер", - дип яза. Анда: "Тәрбиясе булмаган җирдә гүзәл ашлык җитешмәгән кебек, тиешле тәрбия бирелмәгәндә, гүзәл кеше дә җитешмәс. Шулай икән, тәрбия - и кирәкле бер эш булачактыр", - дигән юллар да бар.
     Әдәбият дәресләре әхлак тәрбиясе бирүдән тыш балаларны уйларга, үз фикерләрен дөрес итеп әйтеп бирергә өйрәтү бурычын да үти. Әгәр укучы мөстәкыйль фикер йөртергә өйрәнмәсә,чын шәхес булып формалаша алмас.

      Моның өчен мәктәптә иҗади дәресләргә дә урын   бирергә    кирәк. Алар   чын-чыннан уйлану, фикер йөртү, иҗат итү, дөньяны танып-белү, эстетик, әхлакый    тәрбия дәресләре    булсын.
      XI йөзнең мәшһүр шагыйре Йосыф  Баласагунлы, XVI йөз    шагыйрьләре    Хисам Кятиб, Сәйф Сараи, Мөхәммәдъяр үз-үзеңне    пакълау, сафландыру, рухи    яктан   савыктыру, нәфескә   бирелмәу, тойгыларына   гакылны хужа   иту   инсани    камиллеккә   ирешүдә    зур   әһәмиятка ия икәнен әйттеләр.
     Күптән түгел генә V сыйныфта балалар “Ак бүре “ әкиятен укыдылар. Уйлана, эзләнә торгач, әлеге әкиятнең игелек һәм юньсезлектән торганын ачыкладылар. Патшаның кече малаена бәя биргәндә җавап шундый булды: егет яхшы, яхшылык эшли.

     Ә яхшы,яхшылык нәрсә соң ул? Яхшылык эшләү игелек дип атала. Игелек дип ярдәмгә мохтаҗ булганнарга риясыз,ягъни әҗеренә өмет итмичә ярдәм кулы сузуга әйтәләр.
    “Мәкальләр” темасын үткәндә, мәсәлән, намуслылык һәм нәфеслек турындагы мәкальләр сайлап алына:

    “Нәфесеңне нәрсәгә өйрәтәсең, шуны куар”. “Кыңгыр эш кырык елдан соң да беленер”.
      Әхлак тәрбиясе бирүдә гаилә белән кулга-кул тотынып эшләү матур нәтиҗәләр бирә. Гаилә - ул һәр җәмгыятьнең йөзе, милләтнең таянычы . Башка халыклар кебек үк, татар халкы да, милләт булып оешуның беренче   баскычы итеп гаиләне күргән. Ата-ана - гаилә тоткасы, балаларга һөнәр бирү, аларны мөстәкыйль тормышка әзерләү, тискәре йогынтылардан саклау, рухи һәм физик сәламәтлекләре турында кайгырту өчен җаваплы. Гаиләдә татулык, бер-береңне аңлау, ярдәмчеллек, миһербанлылык кебек күркәм гадәтләр хөкем сөрергә тиеш. 

    Шәриф Хөсәеновның “Әниемнең ак күлмәге” драмасы үзәгендә Ана образы. Татар халкында ак күлмәк чисталык, сафлык, намус билгесе.  Гомумиләштерелгән, күпмедер дәрәҗәдә символлаштыры сүрәтләнгән Ана образы безнең күз алдында әхлак башлангычы, халкыбызның матур сыйфатларын үзенә туплаган,зур рухи байлыкка ия изге җан буларак килеп баса. Ул гомере буена Туган иленә,халкына хезмәт иткән, ун бала тәрбияләгән, үстергән.Менә шул кешеләргә,балаларына һәрвакыт яхшылык кына эшләгән Ана,үлем алдыннан, улына хөкем карары әйтә: ”...аңа мин ике мәртәбә тормыш бүләк иттем. Шуңа ул шундый яхшы булып чыкты,тугач та мендәр каплап үтерәсе нәрсә...”

    Ә инде Ананың әсәр финалында балаларга  әйтеп калдырган васыяте укучыларга да  мөрәҗәгать булып яңгырый:”....Кеше булыгыз! Куркак җан булудан сакланыгыз! Кеше куркак булса, үзенең җанын саклап калу өчен теләсә нинди түбәнлеккә бара. Атасын да, анасын да, хәтта Ватанын да сата!”

    Әдип безнең һәркайсыбызга да эндәшә: намус,гаделлек,җирдә дөрес итеп яшәү,әти-әни,ил алдындагы бурычны үтәү кебек төшенчәләр мәңгелек,һәркем өчен уртак.Аларны үзеңдә булдыру өчен кеше булу кирәк.
     "Тәрбияле бала" әсәрендә Ризаэддин Фәхреддин болай дип яза: "Алтыннын да кыйммәтле, оҗмах нигъмәтләреннән дә кадерле булган нәрсә -тәрбияле баладыр. Ата һәм ана өчен тәрбияле бала кебек олы байлык һич булмас. Тәрбияле бала - дөнья байлыгына да бирелмәс һәм бер дәүләт патшалыгы белән алыштырылмас; аны һәркем яратыр һәм мактап телгә алып сөйләр; ни сораса да, бирерләр. Тәрбиясез баланы бер кеше дә яратмас, йомыш кушмаслар, бәлки хурларлар вә кимсетерләр генә", - дигән.
Күренә ки, укучыларда әхлак нормалары формалаштыруда әдәбият дәресләренең мөмкинлекләре гаять зур.

Шуны да әйтергә кирәк, башка кешеләрнең дә тормышы безнеке кебек үк хөрмәтле, кадерле һәм кыйммәтле. Бу дөньяда  һәркемнең  бәхетле яшәргә хакы бар. Шунлыктан кеше тормышына, аның  ирегенә кул сузу-әхлаксызлыкның  иң түбән чиге. Кешеләрнең уй-фикерләре һәм ышанулары бертөсле генә түгел, һәр кешенең үзенә генә хас фәлсәфи карашлары бар.  Безнең шикелле уйламаучыларны һәм без ышанганга әле ышанмаучы кешеләрне дә, аларның фикерләрен дә ихтирам итик.

Әгәр дә без һәр кешенең тормышына,  малына, намусына, уй- фикерләренә һәм ышануларына хөрмәт күрсәтсәк, үзебезнекен генә гел хакыйкать терәге дип санамыйча, үз-үзебезгә тәнкыйть белән карый белсәк, без кешеләр һәм кешелек алдындагы әхлак бурычларыбызны үтибез дигән ышанычта була алабыз. 

Тәрбия дәвамлы процесс. Бүген укучылар күңеленә шәфкатьлелек, кешелеклелек орлыклары чәчтем дә иртәгә җыйнап алырмын дип уйларга һич тә мөмкин түгел, минемчә.”Тамчыдан күлләр җыйнала”,-ди бит халык. Менә шулай безнең тамчылап-тамчылап бирелгән тәрбия чаралары, һичшиксез, яфрак ярыр, бөреләнер,чәчәк атар һәм татлы җимешләрен бирер дип өметләнәм мин.
